ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի N 1118-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՎԵՐԱԲԵՐՅԱԼ

	1․ ՀՀ ֆինանսների նախարարություն

	01/2-1/12242-2020

	
	01-09-2020

	1․ Նախագծով հաստատվող կարգի 18-րդ կետով նախատեսվում է, որ գերակա ոլորտում ներդրումային ծրագրի իրականացման նպատակով ապրանքների ներմուծման համար մաքսատուրքի արտոնություններ ստանալու հայտը ուսումնասիրող մարմինները (այսուհետ՝ Մարմիններ) 3 աշխատանքային օրվա ընթացքում իրենց լիազորությունների շրջանակներում պետք է ուսումնասիրեն ներկայացված հայտը և ՀՀ էկոնոմիկայի նախարարություն ներկայացնեն դիրքորոշում հայտի (այդ թվում՝ ներդրումային ծրագրի) վերաբերյալ։ Մարմինների կողմից 3-օրյա ժամկետում դիրքորոշումներ չներկայացնելու դեպքում ՀՀ էկոնոմիկայի նախարարության կողմից դրանք համարվում են դրական եզրակացություն ստացած։
Այդ կապակցությամբ առաջարկում ենք վերոնշյալ կետից հանել երկրորդ նախադասությունը՝ հաշվի առնելով այն հանգամանքը, որ Մարմինների կողմից դիրքորոշում չներկայացնելու և այդ հիմքով դրանք դրական համարելու հանգամանքների միջև բացակայում է պատճառահետևանքային կապը։ Մասնավորապես, կարծում ենք, որ օբյեկտիվ պատճառներով կարող են լինել դեպքեր, երբ համապատասխան հայտով ներկայացված տեղեկությունների ուսումնասիրության և դրանց իսկությունը բացահայտելու նպատակով կպահանջվի ավելի երկար ժամանակ, քան առաջարկվում է սահմանել, սակայն արդյունքում կարող է ներկայացվել դիրքորոշում (ոչ պարտադիր դրական), որը կլինի վճռորոշ վերջնական եզրակացության կայացման համար, իսկ այդ պարագայում արդեն դրական համարված եզրակացության և ներկայացված դիրքորոշման միջև կլինեն հակասություններ։
2․ Նախագծով հաստատվող կարգի 10-րդ կետով սահմանվում է, որ լիզինգով ձեռք բերված և ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակ մաքսային մարմինների կողմից հաշվարկված մաքսատուրքերից ազատման արտոնությունը տրվում է լիզինգատու կազմակերպությանը՝ անձի հետ կնքած լիզինգի պայմանագրի առկայության դեպքում։
Այդ կապակցությամբ, հայտնում ենք, որ այս դեպքում կարգով սահմանված չեն կարգավորումներ՝ կապված արտոնություններ ստանալու համար հայտի ներկայացման հետ (ում կողմից է հայտը ներկայացվում՝ լիզինգատուի, թե ներդրումային ծրագիր իրականացնող անձի), կապված մոնիթորինգի իրականացման հետ (ում նկատմամբ է իրականացվում կարգով նախատեսված մոնիթորինգը), ինչպես նաև սահմանված չէ, թե ներդրումային ծրագրի պահանջների և պայմանների խախտման համար ով է հանդիսանում պատասխանատու։
Հաշվի առնելով վերոգրյալը՝ առաջարկում ենք վերոնշյալ հարցերի մասով հստակություն ապահովելու նպատակով Նախագծով նախատեսել համապատասխան կարգավորումներ։
3․ Նախագծով հաստատվող կարգի 35-րդ կետով սահմանվում է, որ ներդրումային ծրագրի շրջանակներում ներմուծված տեխնոլոգիական սարքավորումները, դրանց բաղկացուցիչ և համալրող մասերը, հումքը և (կամ) նյութերը, որոնց նկատմամբ կիրառվում է մաքսատուրքից ազատման արտոնություն, համարվում են պայմանական բաց թողնված մինչև ներդրումային ծրագրի ավարտը։
Վերոգրյալի կապակցությամբ, առաջարկում ենք Նախագծում հստակեցնել, որ Նախագծով հաստատվող կարգի համաձայն՝ արտոնություններով ներմուծված ապրանքները համարվում են պայմանական բաց թողնված ապրանքներ ոչ միայն մինչև ներդրումային ծրագրի ավարտը, այլ նաև մինչև վերոնշյալ կարգով նախատեսված հիմքերով ներդրումային ծրագրի դադարեցումը (այսինքն՝ առաջարկում ենք հստակեցնել, որ կարգով նախատեսված հիմքերով ներդրումային ծրագրի դադարեցումը նույնպես համարվում է ներդրումային ծրագրի ավարտ, և արտոնություններով ներմուծված ապրանքներն այդ պահից հետո դադարում են համարվել պայմանական բաց թողնված ապրանքներ)։

	Ընդունվել է։ Կատարվել են համապատասխան փոփոխություններ։












Ընդունվել է մասնակի։ Նախագծում նշված է, որ հայտը ներկայացվում է անձի կողմից՝ կցելով լիզինգատու կազմակերպոոթյան հետ կնքած համապատասխան պայմանագիրը։
Ինչ վերաբերում է մոնիթորինգին՝ կատարվել են համապատասխան փոփոխություններ։
Ընդունվել է։ Կատարվել են համապատասխան փոփոխություններ։

	2․ ՀՀ պետական եկամուտների կոմիտե

	01/3-2/54200-2020


	
	21-08-2020

	1. Նախագծով հաստատվող հավելվածի (այսուհետ՝ Հավելված) 10-րդ կետով նախատեսվում է, որ լիզինգի պայմանագրով ձեռք բերված և ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակ մաքսային մարմինների կողմից հաշվարկված մաքսատուրքերից ազատման արտոնությունը տրամադրվում է լիզինգատու կազմակերպությանը: Նշվածի վերաբերյալ անհրաժեշտ է հաշվի առնել, որ «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի (այսուհետ՝ Օրենսգիրք) 126-րդ հոդվածի 2-րդ կետի համաձայն՝ Օրենսգրքի 1-ին կետի 1-ին ենթակետում նշված՝ պայմանական բացթողնված ապրանքների առնչությամբ պետք է պահպանվեն ներմուծման մաքսատուրքերի, հարկերի վճարման արտոնությունների տրամադրման նպատակներն ու պայմանները, ինչպես նաև այդպիսի արտոնությունների կիրառման հետ կապված այդ ապրանքների օգտագործման և (կամ) տնօրինման մասով սահմանափակումները, որոնց պահպանման պարտավորությունը կրում է ապրանքների հայտարարատուն՝ Օրենսգրքի 84-րդ հոդվածին համապատասխան: Հետևաբար, լիզինգի պայմանագրով ձեռքբերված ապրանքների համար արտոնությունը լիզինգատու կազմակերպությանը տրամադրելու պարագայում վերջինիս կողմից պետք է պահպանվեն օրենսդրությամբ սահմանված պահանջները, որի նկատմամբ մաքսային մարմիններն իրականացնում են մաքսային հսկողություն: Միաժամանակ, համապատասխան արտոնությունը տրամադրվում է ծրագրի շահառուին, որի համար նախագծով նախատեսված են նաև որոշակի չափանիշների պահպանում՝ (ստեղծվող աշխատատեղեր, արտահանման ծավալների աճ և այլն): Հաշվի առնելով նշվածը, հայտնում ենք, որ մեր կարծիքով լիզինգատու կազմակերպությանն արտոնության տրամադրումը չի բխում ներդրումային ծրագրի շրջանակներում մաքսատուրքից ազատման տրամաբանությունից, իսկ նշված կետի պահպանումը նպատակահարմար համարվելու դեպքում, առաջարկում ենք նախագծով նախատեսել նաև հայտարարատուի կողմից ներդրումային ծրագրի շահառու կազմակերպությանը ծրագրի իրականացման նպատակով ապրանքների փոխանցման մեխանիզմներ:
2. Հավելվածի 22-րդ կետի 3-րդ ենթակետի բ պարբերության մասով նախկինում առաջարկել ենք խմբագրել հայտի մերժման հիմքերը՝ հաշվի առնելով այն, որ ներդրումային ծրագրի շրջանակներում ներմուծվող ապրանքների ոչ նպատակային օգտագործելու հանգամանքը ներդրումային ծրագրի քննարկման փուլում չի կարող հաստատվել, այլ պետք է վերահսկվի ծրագրի հետագա կիրառման ընթացքում: Նշված առաջարկի վերաբերյալ նախագծի ամփոփաթերթում նշվել է, որ ներմուծվող ապրանքների ցանկում ընկերությունների կողմից կարող են ներկայացված լինել այնպիսի ապրանքատեսակներ, որոնք բացառապես չեն վերաբերում ծրագրին: Նշվածի վերաբերյալ հայտնում ենք, որ մեր կարծիքով գործնականում դժվար է գնահատել ներմուծվող ապրանքների հետագայում ծրագրի իրականացման նպատակով օգտագործման հանգամանքը, և հաշվի առնելով այն, որ արտոնությունը տրամադրվում է հենց ծրագրի իրականացման նպատակով ներմուծվող ապրանքների համար, ուստի առաջարկում ենք ևս մեկ անգամ քննարկել նշված պարբերությունը նախագծից հանելու նպատակահարմարությունը 
3. Հավելվածի 26-րդ կետում ներկայացվում են բառերից հետո առաջարկում ենք լրացնել մինչև բառը,


  
4. Հավելվածի 27-րդ կետում ներկայացման բառից հետո առաջարկում ենք լրացնել ՝ սույն կարգի            26-րդ կետով սահմանված բառերը,


5. Հավելվածի 33-րդ կետի 1-ին և 2-րդ ենթակետերով նախատեսվում է, որ արտոնությունը դադարեցնելու հիմքերն են ապրանքների՝ գերակա ոլորտում չօգտագործվելը, ինչպես նաև նպատակային չօգտագործվելը: Նշվածի վերաբերյալ կարծում ենք, որ ապրանքների նպատակային չօգտագործվելու հանգամանքն արդեն իսկ ենթադրում է գերակա ոլորտում չօգտագործում, ուստի առաջարկում ենք քննարկել Հավելվածի 33-րդ կետի 1-ին ենթակետը նախագծից հանելու նպատակահարմարությունը:




6. Հավելվածի 34-րդ կետով նախատեսվում է, որ արտոնության դադարեցումը տարածվում է դադարեցման պահից հետո ներմուծվող տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի մասով։ Նշվածի վերաբերյալ հայտնում ենք, որ Օրենսգրքի 136-րդ հոդվածի 10-ին կետի համաձայն՝ «Բացթողում՝ ներքին սպառման համար» մաքսային ընթացակարգով ձևակերպված ապրանքների նկատմամբ՝ այդ ապրանքների օգտագործման և (կամ) տնօրինման հետ կապված սահմանափակումներով զուգակցված ներմուծման մաքսատուրքերի, հարկերի վճարման արտոնությունների կիրառմամբ ներմուծման մաքսատուրքերը, հարկերը վճարելու պարտավորությունը ենթակա է կատարման նույն հոդվածի 11-րդ կետում նշված հանգամանքների ի հայտ գալու դեպքում: Նույն հոդվածի 11-րդ կետի 2-րդ ենթակետի համաձայն՝ մասնավորապես, նույն հոդվածի 10-րդ կետում նշված ապրանքների նկատմամբ ներմուծման մաքսատուրքերը, հարկերը վճարելու ժամկետ է համարվում՝ ներմուծման մաքսատուրքերի, հարկերի վճարման արտոնությունների տրամադրման նպատակների ու պայմանների և (կամ) այդ արտոնությունների կիրառման հետ կապված՝ այդ ապրանքների օգտագործման և (կամ) տնօրինման սահմանափակումների խախտմամբ գործողություններ կատարելու դեպքում, այդ թվում՝ եթե այդ գործողությունների կատարումը հանգեցրել է այդ ապրանքների կորստին՝ նշված գործողությունները կատարելու առաջին օրը, իսկ եթե այդ օրը սահմանված չէ՝ ապրանքները «Բացթողում՝ ներքին սպառման համար» մաքսային ընթացակարգով ձևակերպելու օրը: Հիմք ընդունելով նշվածը, հայտնում ենք, որ արտոնության դադարեցման դեպքում կիրառելի են Օրենսգրքի վերը նշված կարգավորումները ևս, ուստի Հավելվածի 34-րդ կետն այս մասով անհրաժեշտ է խմբագրել:
7. Հավելվածի 35-րդ կետով նախատեսվում է, որ ներդրումային ծրագրի շրջանակներում ներմուծված տեխնոլոգիական սարքավորումները, դրանց բաղկացուցիչ և համալրող մասերը, հումքը և (կամ) նյութերը, որոնց նկատմամբ կիրառվում է մաքսատուրքից ազատման արտոնություն, համարվում են պայմանական բաց թողնված մինչև ներդրումային ծրագրի ավարտը։ Մյուս կողմից Օրենսգրքի 126-րդ հոդվածի 6-րդ կետի համաձայն՝ պայմանական բացթողնված ապրանքներն ունեն օտարերկրյա ապրանքի կարգավիճակ և գտնվում են մաքսային հսկողության ներքո՝ մինչև այդպիսի ապրանքների՝ Եվրասիական տնտեսական միության ապրանքների կարգավիճակ ձեռքբերելը: Նույն հոդվածի 7-րդ կետով սահմանված են այն դեպքերը, երբ պայմանական բացթողնված ապրանքները ձեռք են բերում Եվրասիական տնտեսական միության ապրանքի կարգավիճակ: Հաշվի առնելով նշվածը, առաջարկում ենք Հավելվածի 35-րդ կետում «մինչև ներդրումային ծրագրի ավարտը» բառերը փոխարինել «մինչև Եվրասիական տնտեսական միության ապրանքի կարգավիճակ ձեռք բերելը» բառերով: Համապատասխան փոփոխությունն առաջարկում ենք կատարել նաև Հավելվածի 7-րդ կետի 1-ին ենթակետում:
8. Նախագծի ձև N6-ով նախատեսվում է նոր ստեղծվող աշխատատեղերի վերաբերյալ տեղեկատվության տրամադրում, ինչի վերաբերյալ հայտնում ենք, որ ՀՀ հարկային օրենսգրքի 156-րդ հոդվածի՝ 
- 1-ին մասի համաձայն՝ հարկային գործակալները մինչև յուրաքանչյուր ամսվան հաջորդող ամսվա 20-ը ներառյալ օրենսգրքի 53-րդ հոդվածով սահմանված կարգով հարկային մարմին են ներկայացնում եկամտային հարկի հաշվարկ, որտեղ ներառվում են տվյալ հարկային գործակալից եկամուտներ ստացող ֆիզիկական անձանց (բացառությամբ միայն պասիվ եկամուտներ ստացող, ինչպես նաև Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացիների ու քաղաքացիություն չունեցող ֆիզիկական անձանց) եկամուտների, այդ եկամուտներից հաշվարկված և պահված եկամտային հարկի, իսկ սոցիալական վճարներ կատարող ֆիզիկական անձանց մասով` նաև հաշվարկված և պահված սոցիալական վճարների վերաբերյալ անհատական տեղեկություններ, բացառությամբ նույն հոդվածի 3-րդ մասով սահմանված դեպքերի,
- 2-րդ մասի համաձայն՝ հարկային գործակալները նոր աշխատողին (բացառությամբ Հայաստանի Հանրապետությունում բնակության իրավունք (կացության կարգավիճակ) չունեցող օտարերկրյա քաղաքացիների և քաղաքացիություն չունեցող ֆիզիկական անձանց) աշխատանքի ընդունելուց հետո, բայց ոչ ուշ, քան մինչև տվյալ աշխատողի կողմից աշխատանքը փաստացի սկսելու օրվան նախորդող օրվա ավարտը, իսկ աշխատանքի ընդունելու օրն աշխատանքը փաստացի սկսելու դեպքում՝ մինչև աշխատանքի ընդունելու օրվա ժամը 14:00-ն, սահմանված կարգով հարկային մարմին են ներկայացնում նոր աշխատողի գրանցման հայտ, որտեղ ներառվում են նույն մասով սահմանված անհատական տեղեկություններ:
Միաժամանակ, ՀՀ կառավարության 09.04.2020թ. «ՀՀ կառավարության 2012թ. դեկտեմբերի 20-ի N1676-Ն որոշման մեջ լրացումներ կատարելու մասին» N 515-Ն որոշման (ուժի մեջ է մտել 01.06.2020թ.) համաձայն՝ եկամտային հարկի հաշվարկում հարկային գործակալը՝ որպես գործատու, 2020թ. հունիս ամսից սկսած արտացոլում է նաև իր մոտ առկա թափուր աշխատատեղերի թվաքանակը։
Հաշվի առնելով վերոնշյալը հայտնում ենք, որ ՀՀ պետական եկամուտների կոմիտեի անձնավորված հաշվառման տեղեկատվական բազան ձևավորվում է հարկային գործակալների (գործատուների) կողմից աշխատողների համար ներկայացված գրանցման հայտերի և ամսական անձնավորված հաշվարկների տվյալների հիման վրա, հետևաբար՝ տեղեկատվական բազայում՝ նախկինում ստեղծված և նոր ստեղծվող աշխատատեղերի վերաբերյալ առանձնացված տեղեկատվություն առկա չէ։ 

	Ընդունվել է։ Լիզինգի հետ կապված պարտավորությունների մասը սահմանված են կարգում, ինչպես նաև վերոնշյալ պարտավորությունները սահմանվում են նաև լիզինգի համար կնքված պայմանագրում, որը վերաբերում է նաև լիզինգի խզման դեպքերին։









Ընդունվել է։ Կատարվել են համապատասխան փոփոխություններ։







Ընդունվել է։ Կատարվել է համապատասխան փոփոխությունը
Ընդունվել է։ Կատարվել է համապատասխան փոփոխությունը։

Չի ընդունվել։ Ներդրումային ծրագիրը ենթադրում է ոչ միայն ապրանքների նպատակային օգտագործում, այլև գերակա ոլորտում նպատակային օգտագործում։
Ընդունվել է։
Կատարվել են համապատասխան փոփոխություններ, խմբագրվել է համապատասխան որի դադարեցումից հետո ներմուծված ապրանքները ենթակա են օտարման միայն մաքսատուրքերը վճարելուց հետո։





Ընդունվել է։ Կատարվել են համապատասխան փոփոխություններ։









Ընդունվել է ի գիտություն։


	[bookmark: _Hlk68265179]3․ ՀՀ կենտրոնական բանկ
	01-09-2020

	
	15.1-07/000826-20


	Ձեզ ենք ներկայացնում Հայաստանի Հանրապետության կենտրոնական բանկի դիտողություններն ու առաջարկությունները «Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) վերաբերյալ․
· Նախագծով հաստատվող Կարգի 4-րդ կետով սահմանվում է, որ մաքսատուրքից ազատելու արտոնությունը կիրառվում է նաև լիզինգով ձեռք բերված տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ)  նյութերի նկատմամբ, սակայն Կարգի    7-րդ կետով սահմանվում է արգելք, որի համաձայն անձը ձեռք բերվածը չի կարող օտարել առնվազն մինչև ներդրումային ծրագրի իրականացման ժամկետի ավարտը։ Օրինակ՝ համաձայն ՀՀ քաղաքացիական օրենսգրքի 680-րդ հոդվածի՝ երկրորդային լիզինգը լիզինգի պայմանագրի դադարման, վաղաժամկետ դադարեցման կամ լուծման հետևանքով լիզինգատուին վերադարձված լիզինգի առարկայի կրկին հանձնումն է նոր լիզինգառուի տիրապետմանը և օգտագործմանը: Երկրորդային լիզինգի պայմանագրով կարող է նախատեսվել լիզինգի առարկայի սեփականության իրավունքի փոխանցում լիզինգառուին: Այսինքն՝ հաշվի առնելով այն հանգամանքը, որ նման քաղաքացիաիրավական հարաբերություններում հնարավոր է, որ լիզինգառուն չկատարի ֆինանսական կազմակերպության նկատմամբ ստանձնած պարտավորությունները և սեփականության իրավունքը կրկին փոխանցվի ֆինանսական կազմակերպությանը՝ ուստի առաջարկում ենք բացառություն սահմանել՝ լիզինգով ձեռք բերված գույքերի նկատմամբ, որը հնարավորություն կընձեռնի ֆինանսական կազմակերպությանը անխոչընդոտ իրացնել իր պայմանագրային իրավունքները։ 
Կարգի 14-րդ կետի 5-րդ ենթակետում՝ «Անձի կողմից հաստատված բնօրինակին համապատասխանության վերաբերյալ։» արտահայտությունը կարծում ենք թերի է ձևակերպված, ուստի առաջարկում ենք հստակեցնել։
	Ընդունվել է։ Կատարվել են համապատասխան փոփոխություններ։

	

4․ ՀՀ արդարադատության նախարարություն


	04-10-2020

	
	02/16.6/45946-2020

	1. [bookmark: _Hlk68265346]Նախագծի 1-ին կետում անհրաժեշտ է ճիշտ նշել «ազատման» բառն անհրաժեշտ է փոխարինել «ազատելու» բառով՝ նկատի ունենալով Հայաստանի Հանրապետության կառավարության 2015 թվականի սեպտեմբերի 17-ի N1118-Ն որոշման վերնագրի պահանջները:

2. Նախագծի 1-ին կետից անհրաժեշտ է հանել «ՀՀ կառավարության 2020 թվականի -------- -ի N –Ն որոշում» բառերը:



       3. Նախագծի 2-րդ կետում «Հայաստանի Հանրապետության կառավարության 2015 թվականի սեպտեմբերի 17-ի «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատման արտոնության կիրառման համար անհրաժեշտ պայմանները հաստատելու և լիազոր մարմին ճանաչելու մասին» N1118-Ն որոշման (այսուհետ` Որոշում)» բառերն անհրաժեշտ է փոխարինել «Որոշման» բառով՝ նկատի ունենալով Նորմատիվ իրավական ակտերի մասին Հայաստանի Հանրապետության օրենքի 13-րդ հոդվածի 8-րդ մասի պահանջների, մասնավորապես՝ Նորմատիվ  իրավական ակտերում բացառվում են իրավական նորմերի անհիմն կրկնությունները:
       4. Նախագծով հաստատվող հավելվածի (այսուհետ՝ Հավելված) 5-րդ կետում առաջարկում ենք «(ներդրումային ծրագրի իրականացման շրջանակներում)» բառերը հանել՝ նկատի ունենալով այն, որ «Նպատակային օգտագործում» հասկացությունն արդեն իսկ նախատեսվում է Նախագծին կից ներկայացված Հավելվածի 2-րդ կետում: 




       5.  Հավելվածի 10-րդ կետում  «գործունեություն շրջանակներում»  բառերն անհրաժեշտ է փոխարինել «գործունեության շրջանակներում»  բառերով:


       6. Հավելվածի 19-րդ կետի համաձայն՝ Հայաստանի Հանրապետության էկոնոմիկայի նախարարությունը 4 աշխատանքային օրվա ընթացքում, ամփոփելով Մարմինների դիրքորոշումները, եթե բացակայում են սույն կարգի 22-րդ կետով նախատեսված հայտի մերժման հիմքերը, մշակում է ներդրումային ծրագիրը հավանության արժանացնելու և մաքսատուրքի արտոնության տրամադրման մասին Հայաստանի Հանրապետության կառավարության համապատասխան որոշման նախագիծ և այն ներկայացնում Հայաստանի Հանրապետության վարչապետի աշխատակազմ։ Այս առումով առաջարկում ենք քննարկել ներդրումային ծրագիրը հավանության արժանացնելու և մաքսատուրքի արտոնության տրամադրման մասին Հայաստանի Հանրապետության կառավարության համապատասխան որոշման նախագիծը մշակելու և այն ՀՀ վարչապետի աշխատակազմ ներկայացնելու վերաբերյալ նաև հայտատուին տեղեկացնելու հնարավորության նախատեսման հարցը:
       7.  Հավելվածի 29-րդ կետում «ցուցանիշները» բառից հետո անհրաժեշտ է լրացնել  «և» շաղկապը: 



       8. Հավելվածի 31-րդ կետի համաձայն՝ Մարմինների դիրքորոշումը և տեղեկատվությունը ստանալուց հետո, եթե առկա են սույն կարգի 33-րդ կետով նախատեսված արտոնությունը դադարեցնելու հիմքեր, Հայաստանի Հանրապետության էկոնոմիկայի նախարարությունը օրենսդրությամբ սահմանված կարգով 3-օրյա ժամկետում Հայաստանի Հանրապետության վարչապետի աշխատակազմ է ներկայացնում արտոնությունը դադարեցնելու և արտոնության տրամադրման մասին որոշումը ուժը կորցրած ճանաչելու մասին Հայաստանի Հանրապետության կառավարության համապատասխան որոշման նախագիծ։
       Տվյալ պարագայում նկատի ունենալով այն հանգամանքը, որ Հավելվածի 31-րդ կետով նախատեսված չէ ՀՀ էկոնոմիկայի նախարարության կողմից ՀՀ վարչապետի աշխատակազմին արտոնությունը դադարեցնելու և արտոնության տրամադրման մասին որոշումը ուժը կորցրած ճանաչելու մասին ՀՀ կառավարության համապատասխան որոշման նախագծի ներկայացման ժամկետը, առաջարկում ենք սահմանել այն։
       Բացի այդ Հավելվածի 31-րդ կետում հստակեցման կարիք ունի այն հարցը, թե արդեն իսկ տրված արտոնության դադարեցումն ինչ կարգով պետք է իրականացվի:
       9. Հավելվածի 32-րդ կետով նախատեսվում է, որ Հայաստանի Հանրապետության կառավարության կողմից որոշումն ընդունվելու դեպքում երեք աշխատանքային օրվա ընթացքում Հայաստանի Հանրապետության էկոնոմիկայի նախարարությունը տեղեկացնում է անձին։ Այդ առումով անհրաժեշտ է  հստակեցնել, թե որոշումն ընդունվելու դեպքում որ պահից  սկսած երեք աշխատանքային օրվա ընթացքում Հայաստանի Հանրապետության էկոնոմիկայի նախարարությունը տեղեկացնում է անձին:
      10. Հավելվածի 36-րդ կետում անհրաժեշտ է հստակեցնել  «պայմանական բաց թողում» ձևակերպումը:




       11. Հավելվածի 36-րդ կետի 2-րդ պարբերությունում «օրենսդրությամբ սահմանված ժամկետը» բառերն անհրաժեշտ է փոխարինել «օրենսդրությամբ սահմանված ժամկետը լրանալը» բառերով:


       12. Հավելվածի 36-րդ կետի 3-րդ պարբերությունում «օրենսդրությամբ» բառն անհրաժեշտ է փոխարինել «օրենքով» բառով, քանի որ անձի նկատմամբ պատասխանատվությունը սահմանվում է միայն ՀՀ օրենքներով:

       13. Հավելվածի Ձև N 1-ում առաջարկում ենք վերանայել «կազմակերպության հայտը» բառերի կիրառումը, նկատի ունենալով այն հանգամանքը, որ հայտը ներկայացվում է ոչ միայն իրավաբանական անձի, այլ նաև անհատ ձեռնարկատիրոջ կողմից: Նշված վերջին դիտարկումը վերաբերելի է նաև Նախագծին կից ներկայացված Հավելվածի Ձև N 2-ում ամրագրված դրույթներին:
	Ընդունվել է։ Կատարվել է համապատասխան փոփոխությունը։
Ընդունվել է։ Կատարվել է համապատասխան փոփոխությունը։


Ընդունվել է։ Կատարվել է համապատասխան փոփոխությունը։




Ընդունվել է ի գիտություն։ Նպատակահարմար ենք գտնում թողնել՝ դիմումատուների համար առավել հստակ պատկերացնելու նպատակով
Ընդունվել է։ Կատարվել է համապատասխան փոփոխությունը։
Չի ընդունվել։ Հայտատուն ներդրումային ծրագրի ընթացքին կարող է հետևել էլեկտրոնային հարցումների միասնական հարթակի միջոցով։


Ընդունվել է։ Կատարվել է համապատասխան փոփոխությունը։
Չի ընդունվել։ 31-րդ կետում սահմանված է 3-օրյա ժամկետ










Ընդունվել է։ Կատարվել է համապատասխան փոփոխությունը։
Չի ընդունվել։ Մաքսային օրենսգրքում հստակ ներկայացվում է նշված ձևակերպումը։
Ընդունվել է։ Կատարվել է համապատասխան փոփոխությունը։
Ընդունվել է։ Կատարվել է համապատասխան փոփոխությունը։
Ընդունվել է։ Կատարվել է համապատասխան փոփոխությունը։


	5․ ՀՀ վարչապետի աշխատակազմի        
իրավաբանական վարչություն
	02/16.6/48531-2020

	
	30․10․2020

	1․Կարգի 15-րդ կետի նախատեսելու անհրաժեշտությունը գտնում ենք, որ բացակայում է նկատի ունենալով այն հանգամանքը, որ կարգի 14-րդ կետով նախատեսված հայտի մեջ ներառվող փաստաթղթերի ցանկի 2-րդ ենթակետը վերաբերվում է հայտարարությանը /Ձև 2/, որի բովանդակությունն ավելի ծավալուն է և արդեն իսկ ներառում է նաև  նշված տեղեկատվությունը:
2․Կարգի 28-րդ կետով սահմանվում է, որ նախազգուշացումը ստանալուց հետո անձի կողմից հաշվետվությունները երեք աշխատանքային օրվա ընթացքում չներկայացնելու դեպքում ներդրումային ծրագիրը համարվում է չկատարված: Սակայն,այդ դեպքում պարզ չէ, թե այն իրենից ինչ իրավական հետևանքներ է ենթադրում:
3․Ներկայացված որոշման նախագծում իրավական տեխնիկայի կանոնները պահպանված չեն և անհրաժեշտ է այն համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, այսինքն 1-ին կետով որոշման մեջ նախատեսվող փոփոխությունները շարադրել ենթակետերի տեսքով: Բացի այդ, վերանայման կարիք ունի հավելվածի Ձև 1-ում կառավարության որոշման վերնագիրը, ինչպես նաև 12-րդ կետին կատարված հղումը:


	Ընդունվել է։ Կատարվել է համապատասխան փոփոխությունը
Ընդունվել է։ Կատարվել է համապատասխան փոփոխությունը
Ընդունվել է։ Կատարվել է համապատասխան փոփոխությունը



	6․ ՀՀ վարչապետի աշխատակազմի
ֆինանսատնտեսագիտական վարչություն
	02/16.6/48531-2020


	
	30․10․2020

	1. քննարկել գերակա ոլորտում իրականացվող ներդրումային ծրագրի ՀՀ կառավարության կողմից
հավանության արժանացման նպատակահարմարությունը, հաշվի առնելով, որ այդ դեպքում անհրաժեշտություն է առաջանում ՀՀ կառավարության որոշման նախագծում ներառել Անձի կողմից հայտի հետ ներկայացված ներդրումային ծրագիրը՝ մշակելով նաև ներդրումային ծրագրի գնահատման ընթացակարգ համապատասխան չափորոշիչներով, ինչը ներկայացված որոշման նախագծում բացակայում է,
























































2. հավելվածի 13-րդ կետով սահմանվում է, որ մաքսատուրքից ազատելու արտոնություն ստանալու համար ապրանքներ ներմուծող Անձը գրավոր կամ էլեկտրոնային եղանակով ՀՀ վարչապետի աշխատակազմ է ներկայացնում համապատասխան հայտ: Առաջարկում ենք քննարկել հայտը ՀՀ վարչապետի աշխատակազմ ներկայացնելու փոխարեն անմիջապես ՀՀ էկոնոմիկայի նախարարություն ներկայացնելու նպատակահարմարությունը և ըստ այդմ որոշման նախագծում կատարել համապատասխան փոփոխություններ։












































3. առաջարկում ենք հավելվածի 15-րդ կետը հանել, հաշվի առնելով, որ  14-րդ կետով նախատեսված հայտի մեջ ներառվող  փաստաթղթերի ցանկի 2-րդ ենթակետը վերաբերվում է Ձև 2 հայտարարությանը, որի բովանդակությունը ընդգրկում է նաև հավելվածի 15-րդ կետով նախատեսված տեղեկատվությունը։
4. հավելվածի 27-րդ կետում առաջարկում ենք հստակեցնել թե ինչ եղանակով է Անձը ՀՀ էկոնոմիկայի նախարարության կողմից ստանալու նախազգուշացում,
հավելվածի 28-րդ կետով սահմանվում է, որ նախազգուշացումը ստանալուց հետո Անձի կողմից հաշվետվությունները երեք աշխատանքային օրվա ընթացքում չներկայացնելու դեպքում ներդրումային ծրագիրը համարվում է չկատարված: Սակայն պարզ չէ, թե այս պարագայում  Անձի համար կառաջանան արդյոք հետևանքներ ներդրումային ծրագրի չկատարման համար:
 5․  հավելվածի 28-րդ կետով սահմանվում է, որ նախազգուշացումը ստանալուց հետո Անձի կողմից հաշվետվությունները երեք աշխատանքային օրվա ընթացքում չներկայացնելու դեպքում ներդրումային ծրագիրը համարվում է չկատարված: Սակայն պարզ չէ, թե այս պարագայում  Անձի համար կառաջանան արդյոք հետևանքներ ներդրումային ծրագրի չկատարման համար:

	Ընդունվել է մասամբ։
ՀՀ կառավարության որոշման նախագծում ներդրումային ծրագրի գնահատման ընթացակարգ համապատասխան չափորոշիչների (այսուհետ՝ Չափորոշիչներ) ներառման հարցը բազմաթիվ անգամ քննարկվել է շահագրգիռ մարմինների հետ, որի արդյունքում նպատակահարմար չի գտնվել   դրանց ներառումը, քանի որ ներդրումային ծրագրի ցուցանիշները կանխատեսումային են, ինչպես նաև ծրագրի իրականացման ընթացքում այդ ցուցանիշներից լինում են շեղումներ։ Միաժամանակ, ըստ Մաքսային միության հանձնաժողովի 2009 թվականի նոյեմբերի 27-ի թիվ N 130 որոշման  արտոնություն տրամադրամն համար հիմք է հանդիսանում  միայն այն հանգամանքը, ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը չեն արտադրվում ԵԱՏՄ անդամ երկրներում (կամ արտադրվում են ներդրումային ծրագրի իրականացման համար ոչ բավարար քանակով)։ Հետևաբար գնահատման այդ երկու պահանջների համադրությամբ արտոնության տրամադրման վերաբերյալ որոշման կայացումը արդյունավետ չէ։ 
Չի ընդունվել։ Քանի որ, հավելվածի 16-րդ կետի համաձայն՝ հայտը Վարչապետի աշխատակազմ ներկայացվելուց հետո ուղարկում է ՀՀ էկոնոմիկայի  նախարարություն, ՀՀ ֆինանսների նախարարություն, ՀՀ պետական եկամուտների կոմիտե, տվյալ ծրագիրն ընդգրկող տնտեսության ոլորտը համակարգող լիազոր պետական մարմին ` կարծիքի։ Հետևաբար, ՀՀ վարչապետի աշխատակազմ ներկայացնելու փոխարեն անմիջապես ՀՀ էկոնոմիկայի նախարարություն ուղարկելը նպատակահարմար չէ, այն առումով, որ Նախարարությունը շահագրգիր մարմինների կարծիքների ամփոփում է, այնուհետև  մշակում է ներդրումային ծրագիրը հավանության արժանացնելու և մաքսատուրքի արտոնության տրամադրման մասին Հայաստանի Հանրապետության կառավարության համապատասխան որոշման նախագիծ և այն ներկայացնում Հայաստանի Հանրապետության վարչապետի աշխատակազմ։
Ընդունվել է։ Կատարվել է համապատասխան փոփոխությունը։
Ընդունվել է։ Կատարվել է համապատասխան փոփոխություն


Ընդունվել է։ Կատարվել է համապատասխան փոփոխություն


	7. Ֆինանսատնտեսական նախարարական կոմիտե

	09-03-2021թ.

	
	N ԿԱ/47-2021

	1) ՀՀ վարչապետի աշխատակազմի ղեկավարի առաջին տեղակալի Ծովինար Սողոմոնյանի առաջարկությամբ լրամշակել որոշման նախագիծը, ըստ որի մաքսատուրքից ազատելու արտոնություն ստանալու համար տնտեսվարող սուբյեկտի կողմից ներկայացվող հայտը կմուտքագրվի ՀՀ էկոնոմիկայի նախարարություն, և ՀՀ վարչապետի աշխատակազմ կներկայացվի շահագրգիռ մարմինների վերջնական կարծիքները հավաքագրած առաջարկ․  միաժամանակ քննարկել նախատեսված արտոնությունը՝ առանց կառավարության կողմից որոշում կայացնելու կիրառելու հնարավորությունը և ՀՀ օրենսդրությամբ և/կամ միջազգային պարտավորությունների շրջանակներում նման պահանջի բացակայության դեպքում նախատեսել այնպիսի կարգավորումներ, ըստ որի արտոնության տրամադրման կամ մերժման որոշումը կկայացնի Էկոնոմիկայի նախարարությունը։







2) Ֆինանսների նախարար Ատոմ Ջանջուղազյանի առաջարկությամբ քննարկել դիմումի (հայտի) վերաբերյալ շահագրգիռ մարմինների կողմից պարտադիր կերպով կարծիք ներկայացնելու նպատակահարմարությունը և նախագիծը խմբագրել այնպես, որպեսզի Էկոնոմիկայի նախարարությունը միայն ըստ անհրաժեշտության դիմի համապատասխան մարմիններին՝ դիմումատուի վերաբերյալ որոշակի տեղեկատվություն ստանալու նպատակով։





















3) ՀՀ վարչապետի աշխատակազմի ֆինանսատնտեսագիտական վարչության պետ Մարի Կարապետյանի առաջարկությամբ՝ 
          ա. դիտարկել ՀՀ էկոնոմիկայի նախարարության կողմից մաքսատուրքից ազատելու արտոնություն ստանալու վերաբերյալ հայտի մերժման մասին որոշման կայացման ընթացակարգն ընդհանուր կարգավորումներին համապատասխանեցնելու հարցը՝ նշված առաջարկը դիտարկելով սույն կետի 1-ին և 2-րդ ենթակետերի իրացման տեսանկյունից։
          բ․ ներկայացնել պարզաբանում, թե արդյո՞ք կարգի 4-րդ կետի 1-ին պարբերությամբ նախատեսված սահմանափակումը, որի համաձայն ներմուծվող տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի գինը չի համարվում ներդրումային ծրագրին չբավարարող չափանիշ և հիմք չի հանդիսանում արտոնությունը կիրառելու համար, ԵԱՏՄ պահանջ է։






















4) Որոշման նախագծի վերջնական տարբերակը ներկայացնել ՀՀ վարչապետի աշխատակազմ՝ ՀՀ կառավարության նիստի օրակարգ ներառելու համար։
	Ընդունվել է մասնակի։ Ինչ վերաբերում է առանց կառավարության կողմից որոշում կայացնելուն հայտնում ենք, որ ամփոփելով մարմինների դիրքորոշումները, Որոշման նախագիծի վերջնական տարբերակը կներկայացվի ՀՀ վարչապետի աշխատակազմ։

Հարցը քննարկվել է, սակայն նպատակահարմար չի համարվել, քանի որ որոշման կայացման առումով կարևոր է ՀՀ ֆինանսների նախարարության և ՀՀ ՊԵԿ-ի դիրքորոշումները, քանի որ արտոնության տրամադրումը իր ազդեցությունն է ունենում պետական բյուջեի եկամուտների մուտքերի վրա, իսկ ՊԵԿ-ի դեպքում՝ հետագա գործընթացը առնչվելու է մաքսային վարչարարության հետ։






Ընդունվել է։ Կատարվել են համապատասխան փոփոխություններ։


Համաձայն ԵՏՀ 2009 թվականի նոյեմբերի 27-ի 130-րդ որոշման՝ արտոնությունը կիրառվում է այն ապրանքների նկատմամբ, որոնք չեն արտադրվում ԵԱՏՄ անդամ երկրներում (կամ արտադրվում են ներդրումային ծրագրի իրականացման համար ոչ բավարար քանակով) կամ ԵԱՏՄ անդամ երկրներում արտադրվող նմանատիպ ապրանքները չեն համապատասխանում ներդրումային ծրագրի իրականացման համար անհրաժեշտ տեխնիկական չափանիշներին:

